
Vagishvaravarnana Stotram

ವಾಗೀಶ್ವರವರ್ಣನಾಸ್ತೋತ್ರಂ

ಬ್ರಹ್ಮಾದಿದೇವಮನುಜಾಸುರಪೂಜಿತಾಂಗಂಜ್ಞಾನಾದಿಸರ್ವನಿಲಯಂಗುಣರಾಜವಂತಂ
.

ಜ್ಞಾನಾಧಿಪಂ ಗುಣಮಯಂ ಗುಣವೃದ್ಧಿಮಂತಂ ವಾಗೀಶ್ವರಂ ಸುರಗುರುಂ ಸತತಂ
ನಮಾಮಿ .. 1..

ವೇದಾದಿಶಾಸ್ತ್ರರಚನಾಖಿಲಮಂತ್ರವಿಜ್ಞಂ ಸ್ತೋತ್ರೈಃ ಕಥಾದಿಭಿರಶೇಷಸುಗೀತಶಬ್ದಂ .

ಯಂ ಕೀರ್ಯಯಂತಿ ಮುನಯೋ ನರವಾಣ್ಯಭಿಜ್ಞಂ ವಾಗೀಶ್ವರಂ ಸುರಗುರುಂ
ಸತತಂ ನಮಾಮಿ .. 2..

ಜ್ಞಾನಪ್ರಧಾನಕಶರೀರಮಚಿಂತ್ಯಬುದ್ಧಿಂ ವಾಚಸ್ಪತಿಂ ದಿವಿ ಭುವಿ ಸ್ತುತಕೀರ್ತಿದಂ ತಂ
.

ಜ್ಞಾನೇಶ್ವರಂ ತ್ರಿಭುವನೇಶಚರಾಚರಂ ತಂ ವಾಗೀಶ್ವರಂ ಸುರಗುರುಂ ಸತತಂ
ನಮಾಮಿ .. 3..

ರತ್ನಾದಿಶಿಲ್ಪಪರಿಕಲ್ಪನಪೂರ್ಣಜ್ಞೇಯಂ ಚಿತ್ರಂ ವಿಚಿತ್ರಿತಗುಣಂ ಜನಮಾನನೀಯಂ
.

ಸರ್ವಜ್ಞಕಾರಕಧರಾದ್ ಹೃದಿ ಬ್ರಹ್ಮಪುಂಜಂ ವಾಗೀಶ್ವರಂ ಸುರಗುರುಂ ಸತತಂ
ನಮಾಮಿ .. 4..

ಚರ್ಯಾವಿಧೌ ರತಿಪತಿಂ ಸ್ಥಿರಧೈರ್ಯಬೋಧಿಂ ಧ್ಯಾನಾಧಿಪಂ ವಿವಿಧಿನಾ
ಸುಖರಂಜನೀಯಂ .

ವಿದ್ಯಾಪ್ರತಿಷ್ಠಿತಗುರುಂ ಭುವನೇತಿಪೂರ್ಣಂ ವಾಗೀಶ್ವರಂ ಸುರಗುರುಂ ಸತತಂ
ನಮಾಮಿ .. 5..

ವಾಣೀಪತಿಂ ಭುಜಚತುಷ್ಟಯಬಾಣಚಾಪಂ ಪುಸ್ತಂ ಕೃಪಾಣಮನಿಶಂ ಕ್ರಮಶೋ
ದಧಾನಂ .

ಸರ್ವೇಷ್ಟದಂ ಜಗತಿ ಯಚ್ಚಣಾರವಿಂದಂ ವಾಗೀಶ್ವರಂ ಸುರಗುರುಂ ಸತತಂ
ನಮಾಮಿ .. 6..

ಇತಿ ಶ್ರೀವಾಗೀಶ್ವರವರ್ಣನಾಸ್ತೋತ್ರಂ ಸಂಪೂರ್ಣಂ ..

